
Astelehenean, 2007ko otsailaren 19an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

NEKAZARITZA, ABELTZAINTZA ETA ELIKADURA DEPARTAMENTUA
Corteseko lur-zatiak bateratzea eta tradiziozko ureztatzea modernizatzea ontzat eman da 
Astelehena, 2007ko otsailaren 19a  Nafarroako Gobernuak, foru dekretuaren bidez, Corteseko lur-zatiak bateratzearen eta ureztatze tradizionala modernizatzearen bitarteko nekazaritza azpiegituren jarduera ontzat eman du. 

Jarduera horren helburua honakoa da: alde batetik, landa-jabetza antolatzea, ustiaketei egitura eta neurri egokiak emateko, lur-zatiak bateratzearen bidez, eta bestalde, tradiziozko ureztatzea modernizatzea. Modernizazio hori burutzeko, ureztatze-sistema aldatuko da, eta egungoaren ordez, presio-sistemen ureztatzea ezarriko da. 

Corteseko udal mugarteko jarduerak aztergai dituen zonaldeak herriko hiri gunea, Lodosako Ubidea eta Ebro ibaiaren arteko lurraldeei dagozkie, 2.876 hektarea inguruko azalerarekin. Horietatik, 1.133 oinez ureztatuko dira, eta gainontzeko 1.743ak, berriz, presioaren bidez. 


Hauek dira bateratzearen zonaldeko aldi baterako mugak: Buñuel udal mugartea, iparraldean; Zaragozako probintzia, hegoaldean; Ebro ibaiko eskuinaldea, ekialdean; eta AP-68 autopista eta Ablitas udal mugartean, mendebaldean. 
Proiektuaren deskripzioa

Aurreikusitako modernizazioa honakoan datza: grabitatearen bidezko ureztatze zonalde bat, presio ureztatze-sistemaren aldaketarekin. Horrela, Inperialeko eta Lodosako ubidetatik bigarren mailako erretenak aterako dira, eta horien, hein berean, ura lur-zatietatik zehar banatuko dute. Kanalen trazadurek bat egingo duten bideen trazadurarekin, eta ura bi alboetan banatuko dute. Horregatik, lur-zatien hartuneak bi motakoak izango dira: zuzenak eta bidepekoak. 

Oinez ureztatzeko, lur-zati berriak nibelatu beharko dira, izan ere, gehienak lur-zati zaharren zatiek osatuta izango dira. Horrekin, ureztatze-uraren aplikazioa eraginkorragoa izango da.   


Kanalen sarea desagertuko da presio bidezko ureztatze-sistema aplikatzen den zonaldean, eta bertan lurperatutako tutueria sare berri bat eraikiko da. Horiek lur-zati berriak presioz ureztatuko dituzte. Bi kanalek bakarrik zeharkatuko dute presio bidezko ureztatze-zonaldea, oinez ureztatzeko ura eraman ahal izateko.  


Bi ur-hartune proiektatu dira, bat Lodosako Ubidetik eta beste bat Inperialeko Ubidetik. Horiek, emakida-emaria erregulazio-urmael banara eramango dute, ondoren ordu merkeetan kontzentratzeko eta ponpatzeko. 

Proiektuan barne hartu dira ponpatzeko gune guztiei energia hornitzeko instalazio elektriko guztiak. Emaria presio bidez ur-harguneetara eramateko prozesuak ureztatzeko beharrezko emariak hornituko ditu presio egokiarekin. Bideen sarea ia berria izango da, topografia edo ingurumen arloko baldintzak direla eta, errespetatuko den egungo zatiren bat izan ezik. Drainatze-baldintzak hobetzeko, ura zonalde hauetatik kanpo ateratzen duten hodi biltzaileak egingo dira, horiek mantentzeko beharrezko sarrera-bidearekin. 
Ustiaketaren oinarrizko azalerak

Cortes zonaldeko lehorreko ustiaketaren oinarrizko azaleren goiko eta beheko muga 225 eta 45 hektareakoak izango dira, hurrenez hurren. Ureztatzeko ustiaketaren oinarrizko azaleren goiko eta beheko mugak, berriz, 25 eta 5 hektareakoak izango dira, hurrenez hurren. 


Lehorreko eta ureztatzeko zonaldeen konbertsio indizea 9 izango da, eta ureztatzeko oinarrizko azalera 5 hektarea izango dira. 


Azkenik, landatzeko gutxieneko unitateen balioei dagokienez, lehorrerako 45 ha izango dira, presio bidezko ureztatzerako 5 ha, eta grabitatearen bidezko ureztatzerako, berriz, ha 1. 

HERRI LANAK, GARRAIOAK ETA KOMUNIKAZIOEN DEPARTAMENTUA
Nafarroako errepideak hobetzeko bost lan kontratatzea ontzat eman da, 38,6 milioi eurotan 
Astelehena, 2007ko otsailaren 19a  Nafarroako Gobernuak, gaurko bilkuran, hainbat errepide hobetzeko lanak kontratatzea ontzat eman du, besteak beste: Iruñetik Frantziara Belatetik doan errepidea (N-121-A), Lizarra-Tafalla-Zangoza ardatza (NA-132)  eta Pirinioetako Bailaren sarrera. Horretarako aurrekontu guztia 38.662.552,58 euro izango dira.  

Hain zuzen ere, Bera-Endarlatsa, Ostitzeko Saihesbidea, Eslaba-Zare, Zare-Oibarreko Saihesbidea, eta Isuko portuaren II. faseari dagozkion zatiak izango dira. Jarduera horiek guztiak Nafarroako Komunikazioen Ardatz Estrategikoak Bizkortzeko Planean eta Lurralde Esparruko Bestelako Errepideetan hartzen dira barne”. 
N-121-A errepideko Bera eta Endarlatsa arteko zatiak (Iruñetik Frantziara Belatetik joateko errepidea) 2,5 kilometro luzera du eta herriko iparraldetik eta probintziaren mugatik igarotzen da, Bidasoa ibai gaineko Endarlatsako zubian kokatuta.  Enkante-aurrekontua 18.133.939 eurokoa da.  Zati berriak hiru bideko galtzada bat izango du. Aipatutako bideetatik bi Endarlatsa-Beranzko norabidekoak izango dira, goranzko norabidea dutelako.  

Aipatzeko elementuei dagokienez, aipatu behar da bi biaduktu eraikiko direla Bidasoa ibaia gurutzatzeko, 230 eta 196 metro luzerakoak, hurrenez hurren. Horietaz gain, Berako Zalain-Zar etorkizuneko industrialdera sartzeko lotura bat eraikiko da. Aurreikusi da lanak 2009ko ekainaren 30ean amaitzea. 
Errepidea ingurumenean txertatzeko helburuarekin, inpaktuak prebenitzeko eta murrizteko izaera orokorreko neurriak hartzeaz gain, bestelako neurri zuzentzaileak hartu dira barne, esaterako: fauna pasabideak, lur begetalaren kudeaketa, landareak berriz landatzea, izokinen eskala bat eraikitzea, lurrak isurtzeko zonaldeak aurreikustea, ingurumenaren kontrola eta jarraipena. 
Bestalde, Ostitzeko Saihesbidearen lanak (N-121-A errepidean), lehiaketara atera berri ziren, baina kontratazioa hutsik geratu zen ez zelako eskaintzarik aurkeztu. Lanak berriro atera dira enkantera, aurrekontu handiago batekin: 7.520.920 euro. Aurreikuspenen arabera, lanak 2008ko ekainean bukatuko dira. Bide berria herrialdeko ekialdetik igaroko da, planta berri batekin eta 2,6 kilometroko ibilbide batekin. Ostitzeko zeharbidea kentzeaz gain, Nafarroako errepide-sarearen elkargune zailenetariko bat kenduko da, alegia, N-121-A errepidetik Ultzamara sartzeko zatia, Ostitzeko zeharbidean bertan kokatuta dagoena. 
NA-132 errepideko Eslaba-Zare zatiak (Lizarra-Tafalla-Zangoza) 6,2 kilometro luzera du. Aurreikuspenen arabera, 3,5 metro bana duten bi bide eraikiko dira, 1,50 metroko bazterbide bana eta 0,50 metroko bermerekin. Erreforma honetarako aurrekontua 4.022.509,36 milioi eurotakoa da eta 2008ko maiatzean amaitzea aurreikusi da.  

Hurrengo zatia: Zare-Oibarreko Saihesbidea: 3.060 metro luzera du. Zareko Saihesbidearen bukaeran hasten da eta Oibartik igaro ondoren amaitzen da, Oibar eta Zangoza artean. Dagoeneko erreformatu diren zatien antzeko sekzioa hornitzeaz gain, existitzen diren 12 bihurgunetatik zortzi kenduko dira, alegia, %66,66ko murriztapena. Proiektuak NA-534 errepidearen gaineko lotura bat hartzen du barne (Judas-Sadaba Benta). Hura argi libreko 11 metroko egitura batekin eraikiko da. Aurrekontua 2.416.163,13 milioi eurokoa da eta 2008ko maiatzean amaitzea aurreikusi da.  

Azkenik, Isuko Portuaren erreformaren bigarren faseari esker, Arbayuneko Begiratokia eta Biotzariko zubiaren arteko zatia kenduko da. Errepideko zati horrek 4 kilometro luzera ditu eta oso trazadura bihurria dauka, ia 180 gradu dituzten zazpi bihurgunerekin. Hiru biderekin diseinatutako trazadura berria egungo bidearen ipar-mendebaldetik igarotzen da. Bertan, plantako trazadura arina eraikiko da, aldapa uniformearekin. Erreformarako aurrekontua  6.520.919,58 eurokoa da eta 2008ko ekainean amaitzea aurreikusi da.  
TOKI ADMINISTRAZIOAREN DEPARTAMENTUA
Iruñeko Udalari 4,5 milioi eurotako diru-laguntza ematea ontzat eman da Monjardin eta Eguesibar kaleak luzatzeko lanetarako 
Astelehena, 2007ko otsailaren 19a  Nafarroako Gobernuak hartutako erabakiaren bidez, Toki Administrazioko kontseilariari baimena eman zaio Iruñeko Udalari 4,5 milioi euroko diru-laguntza emateko Monjardin eta Eguesibar kaleak luzatzeko lanak egiteko. Aipatutako diru-laguntzetik, %80 2007ko aurrekontuen pentzura izango da, eta gainontzeko %20 berriz, 2008. urtekoaren pentzura. 
Dakigun bezala, 1998ko apirilaren 1ean, hitzarmen bat sinatu zen Nafarroako Gobernuaren eta Udalaren artean, Mendillorri udal mugartean barne sartzeko. Aipatutako agiriaren arabera, Nafarroako Gobernuak bereizitako Mendillorri hiri guneari hainbat zuzkidura eta azpiegitura emateko konpromisoa hartu zuen, dagozkion inbertsioekin. Horien artean, Nafarroako Unibertsitate Publikoa eta Tejeria-Mendillorriko glorietaren artean bide bat eraikitzea aurkitzen da, Eskualdeko Hirigintza Arauekin bat etorrita, Iruñeko Udal Planarekin lankidetzan.
Hain zuzen ere, bide hori exekutatzea eta Behe Nafarroako etorbidearekin Eguesibar kalearen bidez lotzea Nafarroako Gobernuak ontzat emandako diru-laguntzaren aztergaia da. Bide-trazadura hori, egun, Sistema Orokortzat jotzen da Iruñeko Udal Planaren barruan. Iruñeko Udalak, lurraldeak lortzea aurreikusi du, dagokion Plan Partzialaren garapenarekin (hura 2006kko urtarrilaren 19ko Udalbatzaren osoko bilkuran onetsi zen). 
Aipatutako bide-multzoa eraikitzea oso garrantzitsua denez, Iruñeko Udalak apirilaren 4an, behin-behinerako onetsi zuen Monjardin eta Eguesibar kaleak luzatzeko lanak urbanizatzeko proiektua. Aipatutako proiektuak adierazitako bideak eta horien ondoko lanak hartzen ditu barne, egungo bide-sistemarekin konektatzeko beharrezkoak baitira. 
Aipatutako bi bide horien proiektua batera egin da, izan ere, bakoitza bere alde exekutatu izan balitz, zailtasun tekniko handia sortuko litzateke, biak, glorieta berberean, maila desberdinean elkartzen direlako. Halaber, Mendebalde-Hegoaldeko konexioa Behe Nafarroako etorbideraino, eta Iruñetik Mendillorriraino doan Mendebalde-Ekialdeko konexio nagusiak nahita nahiez bermatu behar dira. 
Hori guztia dela eta, Nafarroako Gobernuak, 2006ko maiatzean, helburuen protokolo bat onetsi zuen Iruñeko Udalarekin. Horren arabera, lanak eragindako bere jabetzako lurralde guztiak aipatutako udalaren esku eta orain onetsitako diru-sarrera Nafarroako Gobernuaren Aurrekontuetan barne sartzeko beharrezko izapide guztiak egiteko konpromisoa hartu zuen.
Nafarroako Gobernuaren ustez, Monjardin eta Eguesibar kaleetako luzapena funtsezko azpiegitura bilakatuko dira, izan ere, finkatutako hiriaren zonalde desberdinak gehiago arintzeaz gain, Iruña eta, dagoeneko, aurreikusi diren gertuko hirigintza garapenak lotzen lagunduko du. Horrela, hiriaren jarduera bera, orokorrean, eta inguruko jarduera hobetu nahi dira, orain konektatu gabe dauden sei auzo elkarrekin lotuz. 
EKONOMIA ETA OGASUN DEPARTAMENTUA
Nafarroako Gobernuak sustatutako industrialdeetako lursailen salneurriak onetsi dira

Astelehenean, 2007ko otsailaren 19an.  Nafarroako Gobernuak onetsi ditu gaurko bilkuran hark sustatzen dituen industrialdeetako lursailen salneurriak. Prezio hauen azkeneko gaurkotzea 2006ko otsailaren 20an onetsi zen.
Gobernuak gaur onetsitako salneurriak, eurotan eta metro karratuko, hauexek dira: Altsasuko Ibarrea, 41,5; Agoitz, 14,50; Buñuel, 26,75; Caparroso, 24,50; Castejón, 26,50; Elortz, 78,50; Izize, 25,00; Tuterako “Montes del Cierzo”, 15,50; Noain-Eskirotz, 78,50; Olazti, 51,00; Rocaforte-Zangoza, 21,00; eta Vianako “La Alberguería”, 52,00.

Tuterako “Montes del Cierzo” industrialdean, salduko diren lursailak gutxienez 58.800 metro karratukoak izanen dira. Salneurriei aplikatuko zaie indarrean dagoen BEZaren tasa, eta prezioak salmenta operazio guztietan aplikatuko dira, beti ere adjudikazioak Gobernuaren erabakia Aldizkari Ofizialean argitaratu eta gerokoak badira.
Azalera handiak ezartzeko industria-lurzorua ez urbanizatuaren salneurria Nafarroako Gobernuak zehaztuko du kasuan kasu proiektuaren ezaugarrien arabera, eta azpiegituren kostua enpresa esleipendunaren kargura joanen da.
EKONOMIA ETA OGASUN DEPARTAMENTUA
Nafarroako Gobernuak Informatika Zentroaren ustiaketa eta kudeaketa gomendioa onetsi du
Astelehenean, 2007ko otsailaren 19an.  Nafarroako Gobernuak gomendio bat onetsi du “Nafarroako Gobernuaren Informatika Zentroa kudeatu eta ustiatzeko Zerbitzua 2007an zehar” egiteko. Aurrekontua 3.866.176,33 eurokoa da.
Aipatu lanak “Nafarroako Ekoizpen Informatikoa, S.L.” (PIN) sozietate publikoaren esku uzten dira, kudeaketa gomendioaren bidez. Aipatu sozietate publikoa 2006ko azaroaren 13an sortu zen, Nafarroako Gobernuaren erabaki bidez, ondoko xede hauek betetzeko: informatikako produkzioaren zerbitzuak ematea, behar diren hardwarea eta softwarea erostea, mantentze-lanak eramatea, kudeatzea eta eragiketak egitea, informatikako aplikazioak garatzea, erabiltzaileei laguntza eta sostengu zerbitzuak ematea, eta zerrendatutako jarduera horiekin loturarik duten enpresekin sustapen lanak egitea eta lankidetzan eta elkarlanean aritzea.
EKONOMIA ETA OGASUN DEPARTAMENTUA
Nafarroako Gobernuak kontratu bat egitea onetsi du Microsfot lizentziak alokatzeko 2007, 2008 eta 2009an

Astelehenean, 2007ko otsailaren 19an.  Nafarroako Gobernuak baimena eman dio Ekonomia eta Ogasun kontseilariari kontratu bat egin dezan Nafarroako Gobernuaren zerbitzarietan  instalatutako Microsoft lizentziak alokatzeko 2007, 2008 eta 2009. urteetan zehar. Kostua 4.019.057,32 eurokoa da.
Aipatu zenbatekotik, 1.286.465,41 euro 2007ko ekitaldiari dagozkio, 1.346.182,25 euro 2008ko ekitaldiari; eta 1.386.409,66 euro 2009ko aurrekontuari.

EKONOMIA ETA OGASUN DEPARTAMENTUA
Nafarroako Zerga Ogasunaren erakina berritzeko obrak kontratatzea onetsi du Gobernuak

Astelehenean, 2007ko otsailaren 19an.  Nafarroako Zerga Ogasunaren eraikineko hirugarren, laugarren eta bosgarren solairuak berritu eta egokitzeko obrak kontratatzea onetsi du Gobernuak gaurko bilkuran. Obren kostua 1.585.578 eurokoa da.
Gobernuak eraikin hau berritzeko espedientea onetsi zuen 1997an eta gaur onetsi den kontratazioa proiektuaren hirugarren eta azkeneko faseari dagokio. Azken fase hau egiteko Iruñeko Udalaren baimena jaso zuen Gobernuak 2006ko abuztuaren 7an.

OSASUN DEPARTAMENTUA
Izendapena

Astelehenean, 2007ko otsailaren 19an.  Nafarroako Gobernuak María Jesús Guembe Suescun izendatu du gaur Irakaskuntza, Ikerkuntza eta Osasun Garapenerako Zerbitzuko zuzendari. María Jesús Guembe (Iruña, 1962) Osasun Departamentuko Osasun Kudeaketako teknikaria eta Nafarroako Ospitaleko medikua da, prebentzio-medikuntzan espezializatua, eta gaur egun Irakaskuntza Ataleko burua zen Irakaskuntza, Ikerkuntza eta Osasun Garapenerako Zerbitzuan.

